
6. MANCARI JUDU PUTI SALENDANG DUNIA





Usah ditabang batang nangko,

batang di paluik urek baduri;

Kaba baraliah sakutiko,

baraliah ka Puti dalam nagari,



Tasabuik kampuang si Bujang Domba,

tamasuak sabuwah karajaan,

diparentah rajo sangaik adia,

baliau baputo surang sajo,

iyolah saurang puti nan sangaik rancak,

banamo Puti Salendang Dunia.



Nan karancakan Puti Salendang Dunia,

lah tamasahua ka barat jo katimua,

tahu urang kasado nagari,

roman rancak tidak bandiangnyo,

banyaklah rajo bakahandak,

untuak jadi minantu bolau,

tapi sabuwah balun batarimo,

hak itu pulo anak rajo-rajo,

ingin mamatiak bungo kambang,

namun sampai salamo itu,

aurang balun nan ba untuang,

mamatiak bungo sadang kambang.



Mako pado akia curitonyo,

dibukaklah gelanggang dek rajo nantun,

